
 
 
 

TANONG SA BALOTA BLG. 1 
Tanong sa mga mamamayan ng  

Boulder City Tungkol sa Capital Improvement Fund 
 

Kung magkaroon ng pondo sa Capital Improvement Fund, dapat ba’ng gumastos taun-
taon ang Lungsod ng hanggang $500,000 mula sa Capital Improvement Fund sa 
susunod na pitong (7) taon para sa mga pangangailangan ng kagamitan sa 
imprastraktura ng Lungsod? 

 
Oo . . . . . . . . . . [ ] 

 
Hindi . . . . . . . .  [ ] 

 
PALIWANAG 

 
Ang Seksyon 143 ng Boulder City Charter ang namamahala sa mga ginugugol mula 
sa Capital Improvement Fund ng Boulder City. Alinsunod sa Seksyon na iyon, ang 
lahat ng mga gagastahin mula sa Capital Improvement Fund ay dapat na pahintulutan 
ng isang karaniwa’ng nakararami’ng boto na isasagawa ng mga rehistrado’ng botante 
sa lungsod. 

 
Ang boto’ng "OO" ay magbibigay pahintulot sa Lungsod upang gastahin ang hindi hihigit 
sa $500,000 taun-taon para sa susunod na pitong (7) taon mula sa Capital Improvement 
Fund upang mapalitan at / o mapabuti ang mga bahagi ng mga kagamitan sa 
imprastraktura ng Lungsod kung kinakailangan, upang mapanatili ang integridad ng mga 
palingkurang-bayang serbisyo sa Lungsod. Ang mga naturang paggasta ay papayagan 
lamang kung mayroo’ng pondo’ng magagamit na abot-kaya ng Capital Improvement Fund. 

 
Ang boto’ng “HINDI" ay hindi papayagan ang Lungsod na gastahin ang salapi mula sa 
Capital Improvement Fund para sa mga pangangailangan ng mga kagamitan ng 
imprastraktura sa lungsod. 

 
PANGUNGUSAP 

(NRS 295.230.2(a)(1 )(11)) 
 

A. Buod ng Umiiral na Batas na May Kaugnayan sa Panukala na Iminungkahi ng 
Tanong: 

 

1. Boulder City Charter Artikulo XV, Ari-aria’ng Lupa: 
 

a. Seksyon 140. Pamamahagi ng Pag-aari’ng Lupain ng Lungsod: Mga 
Pangkalahatang Regulasyon, subseksyon A. 

b. Seksyon 142. Mga Nalikom Mula sa mga Transaksiyon ng Ari-aria’ng 
Lupa 



 
c. Seksyon 143. Mga Gagastusin Mula sa Capital Improvement Fund 

 
2. Mga Alituntunin ng Boulder City Titulo 2, Kapitulo 7, Seksyon 2: Limitasyon sa 

Obligasyon sa Utang ng Lungsod 
 

B. Buod kung paano ang panukala ay iminungkahi sa pamamagitan ng tanong: 
 

1. Magdadagdag sa Umiiral na Batas - Ang panukala’ng ito sa balota ay hindi 
magdadagdag sa mga umiiral na batas. Ito ay talaga’ng nagbibigay lamang ng 
pauna’ng pahintulot ng botante upang gamitin ng Lungsod ang Capital 
Improvement Fund, kung mayroo’ng pondo, kung sakali’ng ang pag-aayos o 
pagkumpuni ng mga gamit sa imprastraktura ng Lungsod ay kinakailangan. 

2. Pagbabago sa Umiiral na Batas – Ang panukala sa balota’ng ito ay hindi 
babaguhin ang umiiral na mga batas. 

3. Magpapawala’ng-Bisa sa Umiiral na Batas - Ang panukala sa balota’ng ito ay 
hindi magpapawala’ng-bisa sa anumang umiiral na mga batas. 

 
Epekto ng Charter sa mga Pagbabayad ng Capital Improvement Fund. 

 
Malinaw sa ating Charter simula ng susugan noong 1997, na ang isang pagbebenta o 
iba pang mga pamamahagi ng mga pag-aari’ng lupain ng Lungsod na mahigit sa isang 
ektarya ay dapat na pahintulutan ng mga rehistrado’ng botante ng Lungsod sa isang 
halala’ng gaganapin kasabay at alinsunod sa halalan na hinihingi ng Artikulo XV, 
Seksyon 143 ng Boulder City Charter. (Tingnan Boulder City Charter, Artikulo XV, 
Seksyon 140) 
 
Ang Boulder City Charter Artikulo XV, Seksyon 143, subseksyon 1, ay tumutukoy kung 
paano ang mga gagastusin mula sa Capital Improvement Fund ay awtorisado. Seksyon 
143, subseksyon 1 ay nagsasaad na ang lahat ng mga gagastusin mula sa Capital 
Improvement Fund ay kailanga’ng pahintulutan ng isang simple’ng karamihan na boto na 
isinagawa ng mga rehistrado’ng botante ng Lungsod sa isang panukala na iniharap sa 
kanila sa isang halalan. 
 
Kaya, kung pagsasama-samahin, ang Artikulo XV, mga Seksyon 140 at 143 ay 
nagsasabi sa atin na kung ang lupa na pag-aari ng Lungsod ay ipagbibili, ito ay gagawin 
upang magbigay ng mga pondo para sa mga tiyak na gagastusin mula sa Capital 
Improvement Fund. Ang pagbebenta ng lupa na pagmamay-ari ng Lungsod ay dapat 
palaging nauugnay sa isang paggasta mula sa Capital Improvement Fund. 
 
Gayunman, ito ay hindi nangangahulugan na ang lahat ng mga gagastusin mula sa 
Capital Improvement Fund ay kailanga’ng konektado sa ilang mga paraan sa 
pagbebenta ng ari-arian na pag-aari ng Lungsod. May mga iba pang mga pinagkukunan 



na nagbibigay ng kita sa Capital Improvement Fund. Samakatuwid, ganap na maaaring 
ang isang gastusin sa Capital Improvement Fund na hindi naman nauugnay sa o 
konektado sa isang pagbebenta ng lupa na pag-aari ng Lungsod ay pahihintulutan ng mga 
botante. 

 
Gayunpaman, ang  bawat paggasta mula sa Capital Improvement Fund ay kailanga’ng  
Iboto at pahintulutan ng mga rehistrado’ng botante ng Boulder City. Ang pagpapatibay 
ng bagong panukala na ito ay magpapahintulot sa City Council upang gamitin ang salapi 
mula sa Capital Improvement Fund para sa mga kinakailanga’ng kagamitan sa 
imprastraktura ng Lungsod na hindi kailanga’ng kunin ang pahintulot ng botante para sa 
bawa’t paggasta hangga't mayroo’ng pondo na magagamit at ang paggasta ay para sa 
isang pangangailangan ng mga kagamitan. 

Patakaran sa Pagpapalabas ng Utang. 
Ang kowd ng Boulder City ay naglalaman ng hayag na Patakaran sa Pagpapalabas ng 
Utang sa Lungsod. (Tingnan ang Alituntunin 1-9-12 ng Boulder City). Sa iba’ng mga 
bagay ang patakaran na ito,  ay nagbibigay limitasyon sa pang-matagala’ng paghiram o 
alternatibong pamamaraan sa pamumuhunan sa mga pagbili ng lupa, mga gusali at iba 
pang mga pangunahi’ng kagamitan, kasama ang mga muwebles at kasangkapan o 
kagamitan, malalaking bagay na mahalaga sa teknolohiya at naigagalaw na piraso ng 
kagamitan, tulad ng trak ng pamatay sunog na may halaga’ng lampas sa limang daang 
libo’ng dolyar ($ 500,000.00). 

 
May iba pang itinadhana ang kowd Munisipal na naglilimita kung magkano ang bagong 
utang na maaaring isagawa ng Lungsod. Alituntunin ng Boulder City, Titulo 2, Kabanata 
7, Seksyon 2: Limitasyon sa Obligasyon sa Utang ng Lungsod: 

Ang lungsod at ang mga ahensya nito at mga proyekto ay hindi 
dapat magkaroon ng anumang bagong mga obligasyon sa utang 
na isang milyo’ng dolyar ($1,000,000.00) o higit pa, tulad ng 
tinukoy sa ilalim ng Nevada Revised Statutes 350.0045 hanggang 
Nevada Revised Statutes 350.0075, magkakasama, nang walang 
pahintulot ang mga botante ng Boulder City sa isang 
pangkalahatan o espesyal na halalan (Ord.1423, 2010/11/09, eff. 
2010/11/09) 

 
Ang Ordinansa’ng ito, isinabatas sa pamamagitan ng inisyatiba ng botante, ay 
naglalayon o nalathala upang maiwasan ng Lungsod ang pagkakaroon ng anumang 
bagong mga utang, na tinukoy bilang iba't- ibang uri ng mga mahalaga’ng papel sa 
Kabanata 350 ng NRS, na isang milyo’ng dolyar o higit pa ng walang mga pahintulot ang 
mga botante. 
Gayundin, ang anumang mga gastos mula sa Capital Improvement Fund ay 
nangangailangan ng pahintulot sa mga botante. 
 
Ang City Council ay matindi’ng nag-aalala na ang hindi pa nasusubuka’ng inisyatibo’ng 



ordinansa’ng ito ay maaaring makahadlang o paghigpitan ang Council mula sa pagtupad 
at pamamahala sa mahalaga’ng mga proyekto para sa benepisyo ng publiko, lalo na 
doon sa pampublikong mga gamit sa mga pag-aayos at pagkumpuni. Halimbawa, 
karamihan sa umiiral na gamit imprastraktura sa kuryente ng Lungsod ay kasalukuyang 
pinagagana ng lampas na sa kapaki-pakinabang na buhay nito. Sa ilalim ng bagong 
inisyatibo’ng ordinansa na ito, kung ang isang sub-istasyon ng Lungsod ay masira, ang 
pagpapakumpuni sa sub-istasyon ay maaaring gumastos ng mahigit sa isang milyo’ng 
dolyar. Yaong mga mamamayan na apektado ng pagkasira ng sub-istasyon (mga taong 
ngayon ay namumuhay na walang kuryente) ay maliwanag na kailanga’ng maghintay 
hanggang ang isang halalan ay maaaring ganapin bago maibalik ang kanila’ng 
kuryente. Sa halip na mga araw lamang ay maaaring tumagal upang maipanumbalik ang 
kuryente, maaaring tumagal ng mga ilang buwan ang proseso. Sa ganito’ng kaisipan, 
napagpasiyahan ng City Council na humingi ng iba pang mga pagmumulan ng 
pagpopondo para sa naturang kagamitan sa pag-aayos at pagkumpuni. 
 
Isa sa mga pagmumulan na ito ay ang Capital Improvement Fund. Gamitin natin ang 
mga halimbawa sa itaas, sa pamamagitan ng pagkuha ng pauna’ng pahintulot para 
sa mga gagastusin mula sa Capital Improvement Fund, magagawa ng Lungsod ang 
tumugon sa mga emerhensiya nang mas mabilis at hindi nangangailangan ng isang 
pagboto ng mga tao. 

 
ARGUMENTO UPANG MAPAGTIBAY 

 
Mayroo’ng isang matindi’ng pangangailangan ang Lungsod upang mapabuti ang ating 
kagamitan sa imprastraktura, lalo na ang kagamitan sa sistema ng kuryente. Ang pahintulot ng 
Botante sa tanong na ito sa balota ay magbibigay daan sa Lungsod upang gawin ang mga 
kinakailanga’ng aksyon upang mapanatili ang integridad ng mga serbisyo sa mga palingkurang- 
bayan kung ito ay mayroo’ng sapat na salapi sa Capital Improvement Fund. 

 
Noong kamakaila’ng buwan, ang mga dalubhasa’ng inhinyero-elektriko ay gumawa ng isang 
malalim, mataas na antas na pagsusuri sa sistema ng mga kagamitan sa kuryente ng Boulder 
City. Sa kanilang ulat, kung saan ay nakumpirma ng Administrador ng Boulder City Electric 
Utility, ay napag-alaman na ang mga pangunahi’ng bahagi ng mga sub-istasyon ng kuryente 
sa ating Lungsod, mga transpormer at sistema ng transmisyon ay alinman sa, may edad na 
lampas sa kanilang kapaki-pakinabang na buhay, laos at mapanganib o hindi maaasahan. 
Napag-alaman din na ang Boulder City ay maliit ang ginagasta sa mga kagamitan sa 
malakihang pag-aayos kung ihahambing  ito sa ibang  komunidad. 

 
Ang mga rekomendasyon ay ginawa upang simulan ng Lungsod sa lalo’ng madali’ng panahon 
ang magtakda ng karapata’ng unahin at ipatupad ang mga kinakailanga’ng mga pagpapaayos. 
Inaprubahan ng City Council ang Electric Utility Capital Improvement Plan, na nagbibigay-
karapata’ng unahin ang mga apuraha’ng pangangailangan at para sa mga nangangailangan 
ng unti-unti’ng pamamaraan ng paggawa upang maisagawa ang kinakailanga’ng hakbang sa 
pinakamabilis na pamamaraan, kung mayroo’ng pondo. 

 
Kung ang plano’ng ito ay pahihintulutan ng mga botante, kasama ang panukala’ng pagbebenta 
ng lupa, ang mga benepisyo ay kasama ang malaki’ng pinahusay na sistema na maaasahan, 
mababawasan ang pagkawala ng kuryente, malaki ang mga matitipid na gastos at 
madadagdagan ang kaligtasan. Kung hindi makapasa ang isa o pareho’ng tanong sa balota, 



malamang ay hindi maisagawa ng Lungsod sa tamang panahon ang mga kinakailanga’ng 
pagbabago, maliban kung ang Lungsod ay magpatupad ng malaki’ng pagtaas ng singil sa 
kuryente o magkaroon ng napakabigat na pagkaka-utang.Gayun man, ang pagsang-ayon sa 
panukala’ng ito kung paano-at- paano man ay magbibigay pahintulot sa Lungsod na gamitin 
ang salapi mula sa Capital Improvement Fund para sa mga pangangailangan ng kagamitan sa 
imprastraktura kung magkaroon ng pondo. Walang magiging salungat na epekto sa 
pananalapi o pagbabago sa kapaligiran kung ang panukala’ng ito ay pumasa. 
 
Ang pagpapatuloy ng mahusay na kalidad ng pamumuhay na tinatamasa natin sa ating 
kakaiba’ng komunidad ay maaaring mapanganib kung hindi tayo gagawa ng mga makatwiran 
at kinakailanga’ng hakbang upang maiwasan ang matindi’ng pagkapinsala ng  mga serbisyo 
para sa palingkurang-bayan .  Ang Lungsod ay may magandang plano na maaari na ngayo’ng 
pahintulutan ng mga botante nang walang karagdagang pagkaantala upang lunasan ang 
napipintong krisis. 

 
Ang Pagsang-ayon sa Tanong sa Balota Blg. 1 ay makatutulong sa liwanag ng daan 
  sa ating kinabukasan. 

 
Isinumite ng Komite sa Tanong sa Balota tulad ng nakalagay sa NRS 295.217 

 
 

PAG-SALUNGAT SA ARGUMENTO UPANG MAPAGTIBAY 
 

Ang pagpapatibay sa tanong na ito ay hindi nangangahulugan na ang mga kagamitan  para sa 
imprastraktura ng Lungsod ay maipapakumpuni kaagad. Kahit na apurahan ang 
pangangailangan, hindi magkakaroon ng anumang magagamit na pondo mula sa Capital 
Improvement Fund hanggang sa tao’ng 2016. Ang mga apuraha’ng pangangailangan ay dapat 
nang pag-usapan ngayon. 

 
Hindi dapat ubusin ng Lungsod ang Capital Improvement Fund upang baguhin at panatilihin 
ang mga kagamitan ng imprastraktura  Ang mga gastos sa pagbabago at pagpapaayos ng mga 
gamit para sa Lungsod ay dapat na isang bahagi ng tauna’ng badyet sa halip na umasa sa 
pagsang-yon ng botante upang mapanatili ang integridad at manatili’ng maaasahan ang  mga 
palingkurang-bayan. Ang paggamit ng salapi mula sa Capital Improvement Fund para sa 
hangari’ng ito ay lalo’ng magpapanatili sa kasalukuya’ng suliranin ng Utility Fund sa hindi 
pagkita ng sapat na salapi upang masustentohan ang mga gastos sa pagpapatakbo at mga 
malakihang gastos nito. Higit pa rito, ginagamit nito ang salapi na dapat ay gamitin sa iba pang 
mga proyekto sa General Fund na mayroo’ng limitadong mga pinipili’ng popondohan. Ang 
Utility Fund ay dapat mapagtakpan ang lahat, kabilang ang pangunahi’ng gastos nito. Bumoto 
ng HINDI sa Tanong Blg. 1. 

 
Isinumite ng Klerk ng Lungsod tulad ng nakalagay sa NRS 295.217 

 
ARGUMENTO TUTOL SA PAGPAPATIBAY 

 
Walang duda na kailanga’ng-kailangan ang mga pag-aayos sa mga kagamitan ng 
imprastraktura ng Lungsod; gayon pa man, ang Capital Improvement Fund ay hindi dapat 
panggalingan ng pagpopondo. 

 



Ang Capital Improvement Fund ay hindi magkakaroon ng pondo’ng magagamit hanggang 
sa tao’ng 2016. Kung magkaroon ng pondo, ang halaga ay hindi sapat upang mapagtakpan 
lahat ng mga gastos ng mga kinakailanga’ng pagpapaayos. Sa loob ng susunod na limang 
taon, ang tinantyang gastos ng mga pagpapalit at pagbabago ng kagamitan sa kuryente 
lamang ay labis sa $24 na milyon. Hindi pa kasama dito ang tubig at kanal. Hindi tayo 
maaaring umasa sa Capital Improvement Fund upang bayaran ang mga proyektong ito. Ang 
Capital Improvement Fund ay nakakatanggap ng kita mula sa pagbebenta at pagpapaupa 
ng mga lupa. Kung ang mga kita ay mabawasan o mahinto, ano ang magiging plano upang 
mapanatili, maipaayos at mapaganda ang mga kagamitan sa imprastraktura ng Lungsod? 

 
Ang Utility Fund ay isang Enterprise Fund at ang mga presyo ay dapat na binuo upang 
mabawi ang mga gastos sa pagseserbisyo ng mga kagamitan, ganoon din ang mga gastos 
sa pagpapatakbo at pangunahi’ng gastos nito. Ang Lungsod ay umupa ng isang kasangguni 
noong 2012 upang magsagawa ng malawaka’ng pag-aaral sa singil sa kuryente.  Nakita sa 
resulta na hindi sapat ang nakukulekta ng Lungsod upang matugunan ang mga gastos. 

 
Sa halip na ubusin ang Capital Improvement Fund, dapat ay ayusin ng Lungsod at gawi’ng 
patas, abot-kaya, at matatag ang singil nito sa mga kagamitan na babayarin .  Ang Capital 
Improvement Fund ay dapat gamitin upang pondohan ang pangunahi’ng pangangailangan ng 
General Fund tulad sa pagpapaayos ng mga laruan ng golf, pagpapakumpuni o 
pagpapaganda sa mga gusali ng Lungsod, o upang pondohan ang isang bagong 
palanguyan. 

 
Bumoto ng “HINDI” sa Tanong Blg. 1 

 
Isinumite ng Klerk ng Lungsod tulad ng nakalagay sa NRS 295.217 

 
 

PAG-SALUNGAT SA ARGUMENTO SA PAGTUTOL SA PAGPAPATIBAY 
 

Walang pagtatalo na kailanga’ng-kailanga’ng maipaayos ang mga kagamitan ng 
imprastraktura sa Lungsod. Inaprubahan ng City Council ang isang mahusay na plano 
upang makagawa ng mahalaga’ng pag-aayos sa mga sistema ng kagamitan sa kuryente, na 
siya’ng pinakamataas na pangangailangan. Sa pamamagitan ng pagpapatupad ng isang 
unti-unti’ng pamamaraan kung saan ang mga kinakailanga’ng hakbang ay gagawin taon-
taon, maiiwasan ng Lungsod ang mga napipintong krisis sa pamamagitan ng paggamit ng 
Capital Improvement Fund kung pahihintulutan ng mga botante ang panukala’ng 
pagbebenta ng lupa upang madagdagan ang salapi sa pondo.  
Bilang isang komunidad, mayroon tayo’ng tatlong pangunahi’ng mapagpipilian tungkol sa 
matindi’ng pangangailangan sa pagpapabago ng ating mga kagamitang pang serbisyo. 
Una, maaari na lamang nating pabayaan ang umiiral na imprastraktura, na imbitasyon sa 
isang malaking kapahamakan. Pangalawa, maaari nating bayaran ang mga pagpapaayos 
sa pamamagitan ng sobra’ng pagtataas ng singil sa mga babayarin para sa mga kagamitan, 
na magdudulot ng isang tunay na paghihirap sa mga residente at marami’ng lokal na 
negosyo. Ikatlo, maaari nating aprubahan ang dalawang katanungan sa balota upang 
malutas ang suliranin sa isang makatwiran at abot-kaya’ng paraan. Ang hindi pagkilos ay 
hindi isang mapagpipilian, at ang isang malaking pagtaas ng singil sa mga ibat ibang 
kagamitan na babayarin ay hindi katanggap-tanggap. 
 
Bumoto ng “Oo” sa Tanong Blg. 1 



 
 

Isinumite ng Komite sa Tanong sa Balota tulad ng nakalagay sa NRS 295.217 
 
 

 N AUUKOL SA T AUNA’NG PANANALAPI  
 

Ito ay makaka-apekto sa Capital Improvement Fund sa halagang hindi hihigit sa 
$500,000 taun-taon para sa susunod na pitong (7) taon at kung mayroo’ng pondo lamang 
sa Capital Improvement Fund. Ang tanong na ito ay hindi nangangailangan ng anumang 
mga gastos na mangangailangan ng pagpapataw ng buwis o paglalapat ng isang bagong 
buwis o bayad o ang pagtaas ng isang umiiral na buwis o bayad. 

